
    Бәрімізге белгі, бүгінгі дөңгелек столдың тақырыбы қазір өте өзекті мәселелрдің бірі. Халықаралық ЕХРО көрмесі, расында да мемлекет үшін де халық үшін де өте ауқымды да маңызды шара. Өйткені  осы көрме арқылы біз өз елеміздің экономикалық және әлеуметтік даму деңгейін, мәдениетін,  ғылыми, инновациялық, технологиялық жетістіктерін әлемге таныстыра аламыз. Қазақстан   2017 жылы ЕХРО кормесінде «Болашақ энергиясы» идеясын ұрандап «жасыл экономика» құрамаларын жасап көрсетуге бет алып отыр. Осы айтылған «болашақ энергиясы» да «жасыл экономика» да инновациялық қызметтердің нәтижесінде тундайды. 
      Жаңа технологиялар», «инновациялар», «жаңартылған өнімдер» - бұл сөздерді казіргі күнгі оқулықтардан, газет журналдардан, теледидар жаңалықтарынан өте жиі кездестіреміз. Әрине бұл түсініктердің мәні мен мазмұны терең және өте құнды, өйткені дүниежүзілік экономика дәл осы бағытта, яғни инновациялық бағытта дамуды көздеп отыр.   Біздің экономика мен ғылыми потенциал 2017 жылы ЕХРО да көздеген мақсаттарныа жетуге дайын ба? 
       Қазір таңда барлық дамыған мемлекеттердің экономикасының негізін жаңа технологиялар мен бәсекеге қабілетті өндіріс қалыптастырып тұр. Ал осы экономиканы әрі қарай дамытушы әрине болашақ мамандар, ғылыми жетістіктер. 
      Дүниежүзілік экономикада көптеген мемлекеттер Жапония, Оңтүстік Корея, Финляндия, Сингапур және т.б. инновациялық саланы қолдау және дамыту арқасында экономикалық жетістіктерге жетіп, ғылыми техникалық және инновациялық көшбасшы болып отыр. Бұл – мемлекеттердің тәжірибесі көрсеткендей инновациялық саланы дамыту, бәсекеге қабілетті өнім өндірудің іргетасын қалап, оны әрі қарай іргелететін негізгі факторлардың бірі –инновациялық менеджментті тиімді пайдалану. Әрине мемлекеттің жалпы инновациялық саясаты оның қолдаушы және ынталандырушы рөлі бірінші орында тұрады, бірақ инновациялық идеяны өндіріске енгізуші жеке кәсіпкерлік сектор болғандықтан, инновациялық өнім өндіруші компанияда инновациялық менеджменттің кәсіптік деңгейі төмен болса, онда инновациялық жоба да, өнім де табыссыз болады. Президентіміздің халқына осы жылғы «Қазақстан жолы – 2050: Бір мақсат, бір мүдде, бір болашақ»
 Жолдауында негізгі приоритеттік бағыттар ретінде инновациялық-индустриалды даму мен Ғылыми қамтымды экономика құру, жасыл экономикаға көшу бағыттарын айқындап берді. 
       Жалпы инновация деген не? Инновацияның көптеген анықтамасы бар, бірақ олардың бәрі инновацияларды түрлі қырынан қарастырғандықтан біріне бірі сәйкес келмейді. Нағыз инновациялардың өзіне тән ерекшеліктері мен пайда болу себептері болады және олар ең аз дегенде екі қасиетпен ерекшеленеді.
	Біріншіден, «инновация» сөзі жаңалық, айрықша деген түсінікке сай келеді. Бірақ мәселе «жаңа беттен» ойлап шығару, толығымен жаңашылдықта емес. Табысты инновациялардың көбі бұрыннан белгілі идеяларды  жетілдіру,  жақсарту және оларға жаңа қызметтер енгізумен пайда болған. 
 Екіншіден, идеяның жаңашылдығы инновация болып табылмайды. Ойлап шығару не жаңалық ашу, тіпті күтпеген және керемет болса да, инновация емес. Егер жаңалықтың  экономикалық және әлеуметтік құны болмаса, онда ол инновация емес, себебі инновация деп өндіріске енгізілген белгілі бір пайдалы әсерді қамтамасыз ететін инновациялық үрдістердің нәтижесін айтамыз.
  Статистика мен тарихи ақпараттар көрсеткендей инновациялардың бәрі ғылым мен техниканың жетістігі. Мәселен, XVIII ғасырдың ортасында құнды антибиотик-пеницилин, сурет, телефон, радио, дербес компьютерлер , интернет, жердің жасанды серіктері – бұның бәрі инновациалық үдерістің жемістері.   
Бірақ бұл ғылымның ғылым үшін емес бизнес үшін қызмет ететін түрі. Дәл осы инновациялар адамзат өмірін жылдан жылға жақсартуда. 

        Біріншіден,  Инновацияларды тиімді игеру үшін тек ғылым мен кәсіпкерліктің болуы жеткілікті емес. Инновациялық қызмет – кәсіпкердің, ғалымның, менеджердің аса маңызды қабілеті, таланты. Мысалы, жарық шамдарын ойлап тапқан атақты Томас Эдисон өте талантты ойлап тапқыш болған. Оның 600-ден аса патенттері болды, ол құрған және өзі басқаруға тырысқан барлық фирмалар табысқа жеткен жоқ. Тек мамандандырылған менеджерлерге басқаруға тапсырылған  инновациялық жобалар ғана табысты аяқталған, мысалы Томас Эдисонның көптеген инновациялық идеяларын General Electric (GE) компаниясы өндіріске енгізген. 
       	Мәселе кәсіпкердің дұрыс бизнес түрін таңдай алмауында немесе олардың ақшасының болмауында, серіктесті дұрыс таңдай алмауында емес, мәселе олардың іске басқа көзқараспен қарауында. Олар технологияның қалай жұмыс жасайтынын білсе, осы технологияға негізделген бизнесті де жүргізуге болады деп ойлайды. Олар технологтар секілді бизнес үшін жұмыс жасады, ал кәсіпкерлер ұзақ мерзімді уақытта кәсіпорынның табысты да тұрақты дамуын болжап стратегиялық тұрғыдан басқарады.   
	Сондықтан инновациялық бизнесті маманданған қызметкерлер  басқаруы керек, себебі бұл қызмет түрінің қарапайым дәстүрлі кәсіпкерлік қызметтен көп айырмашылығы бар.   
     Екіншіден, әлемдік экономикалық дамудың ғылым мен техниканың жетістіктеріне негізделу бағытының дамуы. Қазіргі экономикалық өсудің негізгі жолының бірі ол бәсекеге қабілетті өнім өндіру. Бәсекеге қабілетті өнім дегеніміз сапасы жоғары, экологиялық стандарттарға сай, ғылым мен техниканың соңғы жетістіктері нәтижесінде өндірілген өнім. Бұл дегеніміз қазақстандықтардың өмір сүру деңгейін жоғарылату үшін шикізат өндіруден оны заман талабына сай жаңа технологиялармен сапалы өңдеуге көшу керек деген сөз. Ал бұндай өндірісті дамыту үшін елге жоғары білімді,  эрудициясы жетік, өз-өзіне сенімді, көшбасшылық қасиеттерге ие мамандар қажет. 
      Үшіншіден, инновациялық салада көшбасшылық позицияға ие мемлекеттерден тәуелді болмау. Қазір қазақстандық нарықтағы барлық тұтынуға дайын жоғары технологиялы өнімдердің бәрі импорт өнімдері.  Дегенмен, дәл қазір Қазақстанда бәсекеге қабілетті компьютерлер, люкс деңгейіндегі көліктер,  байланыс технологияларын құрастыру мүмкін емес.  Бірақ, біздің елде фундаменталды, университеттік  ғылым жақсы дамыған, осы жетістіктердің арқасында физика, химия, медицина салаларында, ауыл шаруашылығы мен кең, мұнай өндіру салаларына арнап құрал-саймандар, көліктер жасап шығаруға болады. Бұл мәселені шешуге де инновациялық менеджмент қажет. Атап айтқанда, табиғи ресурстарды жаңаша игеруге, оларды мүмкіндігінше республикада өңдеуге, жаңа жұмыс орындарын ашуға, ғылыми ауқымды технологияларды барынша аз енгізуге негізделген, тұлғаның шығармашылық қабілеті мен белсенділігін қажет етпейтін шикізаттық экономикадан «өңдеуші және өндіруші» экономикаға өтуді тиімді ұйымдастыру және басқару. 
      Төртіншіден,  ғылым мен бизнестің байланысын күшейту. Қазір қазақстандық жоғары оқу орындары үшін негізгі мәселелердің бірі осы -теория мен тәжерибенің арасындағы байланысты күшейту. Қазір күнде айтылып жүрген инновациялар - біз бір күнде оларсыз қызымет атқара алмайтын заттардың көбісі, мәселен: интернет, ұялы телефондар, персоналды копьютерлер осы ғылымның күшімен дүниеге келген, дәл осы теория мен тәжерибенің, яғни ғылым мен бизнестің өзара байланысы негізінде пайда болып отырған өнім.   
        Қазақстанда инновациялық қызыметті ұйымдастыру мен дамытуға бағытталған түрлі мемлекеттік бағдарламалар мен стратегиялар қабылданып жүзеге асырылып, инновациялық инфрақұрылым қалыптастырылып жатыр.  Бұл  жай төңерегінде көптеген зеріттеу жұмыстары жүргізіліп, мақалалар жарық көріп  өз өрістерін табуда. Бірақ бұл мәселе әлі де толық шешімін таба алмай жатыр, өйткені ғылымды бизнеспен ұштастыру өте күрделі процесс. Ғылым деген сөздің өзі кәсіпкерлерді қорқытып, сенімсіздікке әкеліп отыр,  жастардың ғылыммен айналысуға деген ынтасы да жоғары емес.          Жастарды ғылымға баулудың бір әдісі - ол технопарктік құрылымдардың инновациялық қызметін ұйымдастыру мен басқару үдерісіне магистранттар  мен студенттерді  қатыстыру, болашақта оларды осы инновацияларды өндіріске енгізетін компанияларда жұмыспен қамту, ғылыми қызметкерлердің статусын жоғарылату. 
      Инновациялық қызметті басқару, ұйымдастыру және жоспарлау арнайы механизм мен әдістерді талап етеді, өйткені инновациялық өнімді жасау жоғары тәуекелділікке негізделген. Инновациялық өнімдер тәжірибе жүзінде апробациядан өтпегендіктен оның пайдалылық деңгейін болжау өте қиын, сондықтан да инновациялық жобаларды кез келген қаржы институттары қаржыландыра бермейді және көптеген кәсіпкерлердің де  инновациялық өнім өндіруге аса ынтасы жоқ. Бірақ инновациялық үрдістер тиімді басқарылса, инновациялық менеджменттің әдістері жоғары деңгейде игерілсе, жаңа өнім жоғары пайда әкеледі.  Өнімнің бәсекеге қабілеттілігін арттырушы,  экономикалық өсу және халық жағдайын жақсартушы факторлардың бірі – бұл жаңа немесе жақсартылған, модификацияланған өнімдер.
       Яғни біз айтып отырған ғылымның саласы инновациялық менеджмент арөылы экономка үшін жұмыс атқарып, компанияның бәсеке қабілеттілігін арттырып, өндірісті жандандыруға арналған, ал бұл процесс әрі қарай ел экономикасының өсуі мен халық әл-ауқатының жақсаруына әкеледі.

